
Annwyl Gydweithiwr,  

 

Parthed: Strategaeth Comisiynu Gwasanaethau Arbenigol 

 

Mae’n bleser gennym rannu Strategaeth Comisiynu Gwasanaethau Arbenigol Pwyllgor 

Gwasanaethau Iechyd Arbenigol Cymru (PGIAC), sy’n nodi’r weledigaeth a’r 

blaenoriaethau cyffredinol ar gyfer comisiynu Gwasanaethau Arbenigol i boblogaeth 

Cymru rhwng 2023 a 2033, ac sy’n gosod y cyd-destun ar gyfer pob datblygiad arall ym 

maes gwasanaethau arbenigol. 

 

I gefnogi’r gwaith o ddatblygu ein strategaeth, buom yn ymgysylltu â grwpiau rhanddeiliaid 

allweddol sydd â diddordeb, i gasglu eu barn ar ddyfodol gwasanaethau arbenigol, yn 

ogystal â’r gwerth pellach y gall PGIAC ei ychwanegu fel comisiynydd Cymru gyfan. 

Roedd ein rhanddeiliaid yn cynnwys y GIG yng Nghymru a Lloegr, yn ogystal â 

sefydliadau ehangach ar draws iechyd, gofal cymdeithasol a’r trydydd sector sy’n 

cynrychioli llais cleifion a’r cyhoedd. 

 

Wrth ddod â’r strategaeth at ei gilydd, rydym wedi myfyrio ar y syniadau, yr awgrymiadau 

a’r blaenoriaethau a gyflwynwyd er mwyn deall eich barn a’r hyn yr hoffech inni ei wneud 

yn wahanol.  

 

Hoffem ddiolch i chi am roi o'ch amser i ddarllen ein cynlluniau a'n huchelgeisiau, ac am 

eich mewnbwn wrth eu datblygu. 

 

Oherwydd cyflymder y newid mewn gwasanaethau arbenigol, byddwn yn adolygu'r 

strategaeth hon ymhen 5 mlynedd i ystyried a yw'n parhau i fod yn addas i'r diben ar gyfer 

y cyfnod 5 mlynedd nesaf.  

Isod mae'r ddolen i wefan PGIAC lle gallwch ddod o hyd i'r ddolen ar gyfer y strategaeth a 
gyhoeddwyd Strategaethau a Chynlluniau - Pwyllgor Gwasanaethau Iechyd Arbenigol 
Cymru (gig.cymru) 
 
 
Yr eiddoch yn gywir,  

 
Dr. Sian Lewis 
Rheolwr Gyfarwyddwr 

